Монгол Улсын Их Хурлын 2011 оны намрын ээлжит чуулганы Хууль зүйн байнгын хорооны 2012 оны 02 дугаар сарын 01-ний өдөр (Лхагва гариг)-ийн хуралдаан 12 цаг 30 минутад Төрийн ордны “В” танхимд эхлэв. 

Байнгын хорооны дарга, Улсын Их Хурлын гишүүн Д.Одбаяр ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэй байв. 


Чөлөөтэй: Х.Баттулга, Ц.Нямдорж, Д.Оюунхорол, Ч.Сайханбилэг, Ж.Сүхбаатар, Ж.Энхбаяр, С.Эрдэнэ;

Өвчтэй: С.Баяр, Ц.Мөнх-Оргил , Б.Чойжилсүрэн;


Нэг. Монгол Улсын Дээд шүүхийн шүүгчийн албан тушаалд нэр дэвшүүлэх тухай асуудал
Хэлэлцэж буй асуудалтай холбогдуулан Улсын дээд шүүхийн ерөнхий шүүгч, Шүүхийн ерөнхий зөвлөлийн дарга Ц.Зориг, Улсын дээд шүүхийн шүүгчийн албан тушаалд нэр дэвшигч Д.Эрдэнэбалсүрэн, Монгол Улсын Ерөнхийлөгчийн ахлах зөвлөх П.Цагаан, Улсын Их Хурлын Хууль зүйн байнгын хорооны зөвлөх Б.Баасандорж, референт Г.Нямдэлгэр, нарын бүрэлдэхүүнтэй ажлын хэсэг байлцав. 

Улсын дээд шүүхийн шүүгчид нэр дэвшигчийг Улсын дээд шүүхийн ерөнхий шүүгч, Шүүхийн ерөнхий зөвлөлийн дарга Ц.Зоригт танилцуулав. 

Улсын Их Хурлын гишүүдээс асуулт, санал гараагүй болно. 
Дэгийн дагуу Хууль зүйн байнгын хороо Монгол Улсын Дээд шүүхийн шүүгчид нэр дэвшигчийн асуудлыг хэлэлцэж танилцав. 

Хуралдаан 12 цаг 35 минутад өндөрлөв.

Тэмдэглэлтэй танилцсан:

ХУУЛЬ ЗҮЙН БАЙНГЫН
ХОРООНЫ ДАРГА







Д.ОДБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ








Ц.АЛТАН-ОД
МОНГОЛ УЛСЫН ИХ ХУРЛЫН

2011 ОНЫ НАМРЫН ЭЭЛЖИТ ЧУУЛГАНЫ

ХУУЛЬ ЗҮЙН БАЙНГЫН ХОРООНЫ 2012 ОНЫ 02 ДУГААР САРЫН 01-НИЙ ӨДӨР
(ЛХАГВА ГАРИГ)-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ


Хуралдаан 12 цаг 30 минутад эхлэв. 


Д.Одбаяр: - Улсын дээд шүүхийн шүүгчийг Улсын Их Хуралд танилцуулах тухай асуудал байна. Мөн Хувийн сонирхлын мэдүүлгийн маягт, түүнийг бүртгэх, хадгалах журам батлах тухай болон Хөрөнгө орлогын мэдүүлгийн маягт, түүнийг бүртгэх, хадгалах журам батлах тухай Байнгын хорооны тогтоолын төслүүдийг боловсруулж хуралдаанд танилцах үүрэг бүхий ажлын хэсэг байгуулах ийм асуудал байгаа. Үндсэндээ хэлэлцэх асуудал нэг. Нөгөөдөх нь ажлын журмаар. Эдгээр асуудлуудыг хэлэлцэх нь зүйтэй гэж үзэж байгаа Байнгын хорооны гишүүдийг саналаа өгөхийг хүсье. 

Материал тараагүй байгаа юм биш биз. Дээд шүүхийн шүүгчид. Улсын дээд шүүхийн шүүгчид нэр дэвшигчийн талаар хэлэлцэнэ. Нэр дэвшигчийн танилцуулгыг хийхийг Дээд шүүхийн ерөнхий шүүгч Ц.Зоригт танаас хүсч байна. Ц.Зоригт ерөнхий шүүгчийг микрофонд урьж байна. 

Ц.Зоригт: - Баярлалаа. Эрхэм гишүүдийн энэ өдрийн амар амгаланг айлтгая. Улсын дээд шүүхийн шүүгчийн албан тушаалд нэр дэвшигчийг танилцуулъя. Дамдины Эрдэнэбалсүрэн 1967 онд Улаанбаатар хотод төрсөн. 45 настай. Эхнэр хүүхдийнхээ хамт амьдардаг. Д.Эрдэнэбалсүрэн нь 1985 онд 10 жилийн дунд сургууль төгсч 1991 онд хуучнаар ЗХУ-ын Эрхүү хотын Улсын Их Хурлын сургуулийг төгссөн. Эрх зүйч мэргэжилтэй. Хууль зүйн ухааны магистр цолтой хүн байна. 

Д.Эрдэнэбалсүрэн 1991-1992 онд прокурорын байгууллагад аймгийн прокурорын хяналтын прокурор, туслах прокурор, орлогч прокурор. 1995-1998 онд Улсын ерөнхий прокурорын газрын сургалтын төвд төрийг төлөөлөх хэлтэст хяналтын прокурор, Улсын прокурорын газарт туслах прокурор, шалган зааварлах хэлтсийн дарга зэрэг ажлуудыг прокурорын байгууллагад хийж байсан байна. 


2004-2006 онд Эрх чөлөө, эрх зүйт төр төрийн бус байгууллагын тэргүүн хийж байсан. Мөн 2006-2009 онд Дэлхийн банк Засаглал бэхжүүлэх төсөл санд хуулийн ахлагч шинжээч, үндэсний зөвлөх. 2009 оноос Монголын Мянганы сорилтын санд худалдан авалтын мэргэжилтнээр ингэж тус тус ажиллаж байна. Мэргэжлээрээ 18 жил ажилласан ийм хүн байна. 

Д.Эрдэнэбалсүрэн нь Улсын дээд шүүхийн шүүгчийн албан тушаалд нэрээ дэвшүүлэн сонгон шалгаруулалтаар эрх зүйн мэдлэг, аж хэргийн чадварын хувьд шаардлагын түвшинд үнэлгээ авсан. Хяналтын шатны шүүхийн шүүгчийн албан тушаалд тэнцэнэ гэсэн дүгнэлтийг Шүүхийн мэргэжлийн хороо гаргасан байна. 
Ингээд Д.Эрдэнэбалсүрэнд Улсын дээд шүүхийн шүүгчийн албан тушаалд томилуулах тухай саналыг Монгол Улсын Ерөнхийлөгчид өргөн мэдүүлснийг Улсын Их Хурлын Хууль зүйн байнгын хороонд танилцуулж байна. 
Анхаарал тавьсанд баярлалаа. 

Д.Одбаяр: - Ц.Зориг ерөнхий шүүгчид баярлалаа. Шүүхийн ерөнхий зөвлөлийн дарга, ерөнхий шүүгч болон нэр дэвшигчээс асуух асуулттай гишүүд байх уу? Байхгүй байна. Хэлэлцэж байгаа асуудалтай холбогдуулаад үг хэлэх гишүүн байна уу? Байхгүй байна. 
Тэгвэл дэгийн дагуу Хууль зүйн байнгын хороо Монгол Улсын Дээд шүүхийн шүүгчид нэр дэвшигчийн асуудлыг хэлэлцэж танилцлаа. За боллоо. За баярлалаа. 

Дараагийн асуудал энэ нөгөө хуульд өөрчлөлт орсонтой холбогдуулаад Хөрөнгө орлогын мэдүүлгийн маягт, түүнийг бүртгэх, хадгалах журмыг Байнгын хороо батлах ёстой юм. Тэгээд журам гаргаж манайх батлах ёстой юм билээ. Хуулийн заалтын дагуу. Тэгээд энийг боловсруулах ажлын хэсэг гээд Х.Жекей генералаар ахлуулъя гэж байгаа юм. Энийг ингэж ойлголцлоо. Байнгын хорооны хуралдаан дууслаа. Гишүүдэд баярлалаа. 
Хуралдаан 12 цаг 35 минутад өндөрлөв. 

Соронзон хальснаас буулгасан: 

ХУРАЛДААНЫ ТЭМДЭГЛЭЛ  

ХӨТЛӨГЧ








Ц.АЛТАН-ОД

